
				এই পাতাটির মুদ্রণ সংশোধন করা প্রয়োজন। 
:णे, *०५ । शशि-तििनन । So6
একজন নিবেদন করিল, “একজন বৃদ্ধ দোকানদার কিছুতেই উঠিতেছে না।” রাজা তাহার নিকট গমন করিলেন। সে তখন ভূমিতে লুটাইয়া কঁাদিতেছিল। রাজা তাহাকে বলিলেন, “প্রাসাদে চল ।” ।
সে বলিল, “প্রভু আমার সর্বস্ব গিয়াছে। আমার আর বঁাচিয়া ফল কি ? আমি আর আহার কুরিব না।”
রাজা স্বহস্তে তাহার ধূলিমলিন হস্ত ধারণ করিয়া তাহাকে তুলিলেন, বলিলেন, “বৎস, তুমি অভুক্ত থাকিলে আজ। আমি আহার করিব না। আজ তুমি অনাহারে থাকিলে তোমার রাজার অকল্যাণ হইবে।”
রাজার কথা শুনিয়া বৃদ্ধ কৃতজ্ঞতায় কঁাদিয়া ফেলিল। সে জনতার অনেকেরই নয়ন আদ্র হইয়া আসিল ।
রাজা আদিয়া অশ্বে আরোহণ করিলেন । অশ্ব প্রাসাদাভিমুখগামী হইল। সে দিন রাজা হৃদয়ে যে আনন্দ অনুভব করিলেন তাহা তাহার পক্ষে একান্তই অননুভূতপূৰ্ব।
বিপুল জনতা তাহার সহগামী হইল। সে দিন সহস্ৰ প্রজা তাহার জন্য প্রাণ দিতে প্রস্তুত ; তিনি ইঙ্গিত করিলে সহস্ৰ প্রজা তাহার অশ্বের পদতলে বক্ষ পাতিয়া দিত। জনতা মুহুমুৰ্ছিঃ জয়ধ্বনি করিতে লাগিল।
অন্তঃপুরে রাণী অদূৱবর্ত্তী সাগরের গর্জনের মত সে ধ্বনি শুনিতে পাইলেন। তিনি তখন পরিচারিকার নিকট বর্ণিত ঘটনার বিবরণ শুনিতেছিলেন। পরিচারিকা ভৃত্যবর্গের নিকট হইতে সংবাদ সংগ্রহ করিয়া আনিয়াছিল। তিনি জিজ্ঞাসা করিলেন, “ও ধ্বনি কিসের ?” পরিচারিকা বলিল, “বোধ হয় রাজা ফিরি
Got Io
রাণী অভ্যন্ত গাম্ভীর্য্য পরিহার করিয়া ব্যস্তভাবে প্রাসাদচুড়ায় আরোহণ করিলেন,-যে দৃশ্য দেখিলেন, তাহা দেবতার উপভোগযোগ্য। র্তাহার মনে হইল, প্রজার ভক্তির প্রভায় রাজার মুখশ্রী স্বৰ্গীয় সৌন্দর্ঘ্যে সুন্দর হইয়াছে। তিনি হৃদয়ে কি নুতন ভাব-কি ব্যথা-কি আনন্দ অনুভব করিলেন।

